Herr Josef mödt auf ...

Hollywood ?

Sehr geehrter Herr Josef !

Ich bin der Georg Könczöl. Ich bin Fußballspieler beim SVRW Wolfersberg Wien. Und ich bin dort Verteidiger. Viele Leute sagen, dass ich patschert sei. Das tut aber in keinster Weise stimmen. Weil ich mach ja eine Fachhochschule und wer in so eine Schule geht ist ur g´scheit und nicht patschert. Ich hab halt hin und wieder ein bisserl ein Pech auch. So wie damals, als ich mit meinem Kopf gegen einen Aufzugstürsturz gekracht oder mir bei einer ´Fritze-Lacke-Action´ die Finger gebrochen habe. Aber richtig arg war´s am Schiwochenende.

Zuerst muß ich noch was sagen. Ich fahr normal ur gut Schi. Wir sind halt damals auf der Hütte g´sessen und haben was getrunken. Da war ich dann ur fett und bin dann mit dem Wieni und den anderen im Finstern wieder runtergefahren. Auf einmal ist uns eine Pistenraufe entgegengekommen. Alle sind links vorbeigefahren, nur ich halt nicht. Da war plötzlich eine Schneewechte und ich habs nicht gsehen. 

WUSCH hat´s g´macht , und ich bin mit meinem Nilfisk auf dem g´frorenen Schneeboden einge-schlagen. Hab mir voll die Gosche zerschert. Die eine Seite von meinem Bluzer war komplett blutig und die Unterlippe ur angeschwollen. Da habens alle deppert g´lacht über mich. 

Nur eine hat Mitgefühl gezeigt ...

 2 Tage später fahr ich in der Früh in die Arbeit. Da redet mich auf einmal einer an und sagt, dass er Regisseur sei. Und das ich die ideale Besetzung für seinen neuesten Film wär´. Er bräuchte nämlich genau so ein G´sicht wie meines für eine Neuauflage eines Streifens. ´Phantom der Oper´ oder so ähnlich, hat er g´meint.

Jetzt weiß ich nicht so recht, Herr Josef. Soll ich’s wagen in die Filmbranche zu wechseln ?   



G.K.
Herr Josef meint:

Liaba Schurdel !
Tua wost glaubst. Es is eh wurscht wost mochst. I kenn zwor deine künstlarischn  Talente  net, oba wenn’s damit nix wird, kunntast drüm bei de Amis a no imma ois Stantmen aufaunga. Oba i kenn ka Gebiets-kraunknkassa, de deine Spitoiskostn daun dablosn dat.

FunFactoryGeschädigter 

Seas Joschi !

Wor unlängst mitn Schuhe Buam und mitn Schoba in da FunFactory. Mörda Hüttn, hob i ma zerst docht. Anziga Schaß: Du fosst beim Eingang a Zwick-Kortn aus und zoist daun am Ausgaung. Eigentlich a lockare G´schicht. Nur bled wennst vom Schober 500 Schlei einsteckn host, der aufamoi sei Göd wü und du dabei die eigene Kortn ausstraast. Beim Ausgaung hob i daun sche gschaut. Woitn ma de Orschlecha bei da Kassa durtn doch glott 14 Kilo ois Valustausgleich onemma. I hob ma docht, i sitz in an schlechtn Füm. I hob mi durtn aufbaut, hob dem Hawara bei da Schotztruchn gfrogt, oba deeeepat is, hob erm erklärt,  wos g´spüt wird und …

… hob 14 Hundata brennan dirfm.

Des warat jo nu ois grod zum vadaun. Oba der deppate Schober glaubt oin ernstes, dass er mir jetzt kane 1400 Schilling kodig is, obwoi er an dem gaunzn Theata schuid wor. Wos glaubt´n der eigentlich, mit wem der red´ ???

Medi

Herr Josef meint:

Servas  Medi !

I sog da gaunz ehrlich: 

I vasteh den Schoba a net !!! Wenn do ana Schuid hot daun er. Er hot worscheinlich an Igl in da Toschn, dat da Neidecka sogn. Oba jeda kau net so a caritativa Mensch sei wia du ana bist.

Droh´ erm a bissl. Daun wird as scho moi ausse ruckn !
Buserer

Griaß di Pepal !

Ma, i bin haß. Wor I schiforn in Schladming, wast eh und forma so mitn Auto hinta ana Kolonne und aufamoi, i liag di net au, bremst der erste vo denan momentan o. I sog da: a jeda dem aundan hintn eine busert. I da letzte von dera Schlaungan, wor da anzige der den den Fahrverhältnissen angepassten Obstaund einghoidn hot. Oba mit mein Glick, kum i genau zu dem Zeitpunkt auf a, i liag di net au,  zwanzck Meta longe Eisplottn. Bremsn ? Ein Ding der Un-möglichkeit, mein Herr!!!

Jetzt derf i den gaunzn Schas brennan und mei Kraxn is a im Popo! Kennst du wen, der ma mei Auto im Pfusch wida mochat ?
O.N.
Herr Josef meint:

